
Sakonean

H
ogei urte dira argi berritzailea heldu zenetik 
drogen erabilera ludikoaren mundura. Ai Laket 
elkarteak 2002an hasi zuen bidea, ordura arte 
ezohikoa zen ikuspuntu batekin: droga 
erabiltzaileek beraiek kontsumoak ekar zitzakeen 
arriskuez informatzea, eta horiek prebenitzea. 
Bide luzea egin du ordutik elkarte horrek, eta 

haien eragina zabaldu dute hamaika norabidetan: dela 
administrazioekin lankidetzan ateratako programetan, dela droga 
erabiltzaileekin bertatik bertara egindako esku hartzeetan. 

Ai Laketen sorreraren eta ordutik egindako lanaren neurria 
antzemateko, 2002an zeuden politika publikoak gogora ekarri ditu 
Unai Perez de San Roman Landak, elkarteko kideak. Garai horretan 
mezu bakarra zegoen drogen inguruan: ez hartu. Europako beste 
lekuetan lan ildo berriak hasiak zituzten, eta Ai Laketek horiek ekarri 
zituen: jai eremuetan bertan drogen analisia egitea, kontsumoen 
gaineko informazio eta jarraibideak eskaintzea, erabiltzaileei haien 
eskubideak azaltzea… Eta, hori guztia, parekoen artean; droga 
erabiltzailetik droga erabiltzailera.

Azken ezaugarri horrek, parekoen arteko harremanak, prebentzio 
lana egiten laguntzen diela azaldu du Saioa Nuñez Guinea Ai 
Laketeko kideak. Hausnartu du administrazioen informazio 
kanpainak "urrunak" egiten zaizkiela droga erabiltzaileei; aldiz, 
informazioa beste erabiltzaile batek ematen duenean egoera aldatzen 
dela gaineratu du. "Konfiantza handiagoa dago galderak egiteko, eta 
entzuteko". Elkartearen hastapenetan hori antzeman zuten, eta gaur 
egun ere oraindik konfiantza hori mantentzen dela zehaztu du. 

Bestetik, Perez de San Romanek gogora ekarri du Ai Laketek 2002an 
proposatu zuela gaur egun ere apurtzailea den hausnarketa ildo bat: 

Hogei urtez, 
berdinen artean 
arriskuei aurre
ai laket elkarteak drogen erabileraren ikuspuntu berritzailea hasi zuen 2002an. ordutik lan eskerga egin 
du, kalez kale, droga legal zen ilegalak kontsumitzeari buruzko informazioa emanez, erabiltzailetik 
erabiltzailera. lan horrek europa mailako aitortza jaso du.

testua: Jon rejado.

Sakonean

drogen erabilerari lotutako plazerak. "Arriskuak jorratzen zituzten, 
baina plazerei buruz ere aritu ziren; mezu hori ezin zen esan, 
kontsumoa bultzatzen zelakoan". Hala ere, drogen erabilerari 
antzematen zizkioten onurak jarri zituzten mahaian, zergatik 
erabiltzen zituzten droga horiek, prebentzioari buruz hitz egitearekin 
batera. "Adikzioak; arriskuak nola prebenitu; une batzuetan drogarik 
ez hartzea, hori ere aukera bat delako…".

Egonkortutako zerbitzu eskaintza
Urteen joanarekin zenbait proiektu garatu dituzte, Ricardo Caparros 
Casado kideak gogora ekarri duenez. Lehena Testing programa izan 
zen, 2002. urtean bertan. Furgoneta batekin herri eta hirietako 
jaietara joaten hasi ziren, helburu batekin: drogen erabileraren, plazer 
eta arriskuen kontrolerako informazioa eta materiala eskainiz; 
horrekin batera, drogak aztertzeko aukera ematen hasi ziren lekuan 
bertan, anonimoki. Urte batzuk geroago, lan ildo bertsua jarraituta, 
Puntu finkoa edo Aitest gunea ireki zuten. Gasteizko Errementari 
kaleko 43. zenbakian, ostiralero, 19:00etatik 22:00ak arte irekitzen ditu 
ateak, furgonetan eskaintzen zuten zerbitzua emanez.

Drogak kontsumitu daitezkeen beste lekuetara ere gerturatu dira Ai 
Laketeko kideak, bestelako lan ildoen bitartez. Lonja Laket 
programaren bitartez gazteek erabiltzen dituzten lokaletara joan dira, 
bertatik bertara informazioa eskaintzeko. Europako Kontseiluak 
Drogen Prebentzioaren Europako Saria eman zion programa horri, 
2012. urtean. Ildo berean, espazio publikoan litroak egiten dituzten 
gazteengana jo izan dute, Botiltzarra izeneko programaren bitartez; 
plaza edo edaten ari diren espazio publikoan alkoholaren 
kontsumoaren arriskuez ohartarazten diete, eta horiek saihesteko 
moduak azaldu, baita horretan lagundu ere. Azkenik, formazio saioak 
ere egiten dituzte, elkarteko boluntarioekin.

Programa horietako gehienek administrazio publikoen babesa eta 
laguntza dute. Esaterako, Testing Programa Eusko Jaurlaritzaren 
babesarekin jaio zen, eta Gasteizko Udalak lagundu zuen Lonja Laket 

Ai Laketeko kideak, kalean egindako 
informazio ekintza batean. EidEr 

iturriAgA-izArbE photo

"drogen arriskuak 
JorratZen genituen, 
Baina Baita 
PlaZerak ere"
uNai PereZ de SaN roMaN, ai laket

"duela hogei urte 
nekeZ ikusten Ziren 
50 urtekoak 
kanutoak erretZen"
Saioa NuñeZ, ai laket

aurrera eramaten. Horrez gain, 
udalak dira Ai Laketen 
zerbitzuak kontratatzen 
dituztenak. Administrazio 
horietako teknikariekin 
komunikazioa ona dela 
gaineratu dute, eta elkarteak 
eskaintzen duen zerbitzuaren 
berezitasuna errespetatzen 
dutela. "Ulertzen dute 
kontraesankorra dela, gu bertan 
egonda, Polizia inguruan egotea; 
narkogela baten atean bi polizia 
jartzea bezalakoa litzateke", 
aztertu du Saioa Nuñezek. 

Ildo horretan, administrazioen 
jarrera kontraesankortzat jo 
daitekeela hausnartu dute 
Nuñez eta Perez de San 
Romanek. "Politika publikoak 
apur bat aldatu dituzte, baina 
mezu orokorra mantentzen 
dute: drogak txarrak dira". 
Caparrosek, aldiz, ez du 
kontraesanik antzematen horren 
atzean, bi populazio eremu 
ezberdinetara bidalitako 
mezutzat hartzen dituelako. 
Haren ustez drogen kontrako 
mezu orokorra gizarte osoari 
dagokio, eta, maila txikiagoan, 
arriskuen prebentzioaz hitz 
egiten du droga erabiltzaileei 
zuzentzen zaienean. 

Proiektu horiek guztiek aukera eman diete erabiltzaile askorengana 
heltzeko. Eskarmentu hori izanda ere, Ai Laketeko kideak ez dira 
ausartzen droga hartzaileen profil aldaketei buruz hitz egiten. "Guk 
leku eta gau bakar bateko argazkia lortzen dugu; gure zerbitzuetara 
etortzen direnen perfil aldaketarik egon bada, proiektuak moldatu 
ditugulako izan da", azaldu du Perez de San Romanek. Azaldu 
duenaren arabera, txosnetan pertsona mota batzuk daude, eta 
lokaletan beste batzuk, eta aurreko horiek guztiek ez dute zerikusirik 
kalean litroak egiten dituztenekin. 

Hala ere, Ai Laketeko kideek aipatu dute gero eta emakume 
gehiagok jotzen dutela haien zerbitzuetara. Saioa Nuñez Guineak 
hausnartu du gero eta emakume gehiago ikusten dituela jai 
eremuetan, eta emakume horiek ez direla ezkutatzen drogak 
erabiltzean, garai batean ez zen bezala. Horrez gain, Unai Perez de 
San Romanek gezurtatu du jendea gero eta gazteago hasten dela 
droga hartzen. Are, gaineratu du agian kontrakoa gertatzen ari dela; 
hots, gero eta pertsona nagusiagoak daudela drogak hartzen jai 
inguruetan. "Duela hogei urte nekez ikusten ziren 50 urteko 

Udan, jairik jai ibili ohi dira Ai Laketeko 
kideak. Ai LAkEt!

Ai Laketen furgonetan, drogen analisiak 
egiten. EidEr iturriAgA-izArbE photo

Sakonean

pertsonak kanutoak erretzen 
edo speed-a hartzen, eta gaur 
egun hori gertatzen da".  

Arrisku prebentzioan lan 
egiten duten heinean, 
informazioa funtsezko 
baliabidea da Ai Laketeko 
kideentzat. Informazio 
objektiboa lortzerakoan, ordea, 
zailtasunak dituztela 
nabarmendu dute. 2002an 
drogen erabilera ludikoarekin 
lotutako informazio gutxi 
egoteaz gain, dena ikuspuntu 
ezkor batetik bideratua zegoen. 
"Lehen urte horietan lanak izan 
zituzten 'ez' hitza saihesteko, 
informazio orriak egiterakoan", 
gogorarazi du Perez de San 
Romanek. 

Gaur egun ere zailtasun horiek 
mantentzen dira. Droga berri 
bat agertzen denean, horren 
gaineko informazio objektiboa 
bilatzean nekez aurkitzen da 
substantzia horren erabilera 
ludikoarekin lotutako ezer. Horri 
aurre egiteko bi informazio iturri 
uztartzen saiatzen direla azaldu 
du Nuñezek: informazio 
zientifikoa eta erabiltzaileen 
esperientziak. "Erabiltzaileen 
esperientzietatik ondorioak 
ateratzen saiatzen gara, betiere 

ziurtasun zientifiko batekin babestuta”. Horrela lortzen dituzte 
irizpideak, balizko droga erabiltzaileek arriskuak saihestu ditzaten: 
dosiak, denborak, kantitatearen araberako efektuak, emaitza txarrak 
saihesteko moduak, droga ezberdinen arteko nahasketak… Hala eta 
guztiz ere, horrekin lotutako informazioan sakondu beharko 
litzatekeela nabarmendu du Ricardo Caparros Casadok. 
"Ebidentziekin lan handiagoa egin behar da, ikerketa zientifiko 
handiagoa beharko litzateke, erantzun eraginkorragoak 
planteatzeko".

Hamaika informazio eta bide
Bestetik, informazio hori guztia zabaltzeko moduan errotik aldatu 
dira azken hogei urteetan. "Informazio bidearekin asmatzea ez da 
erraza", iruzkindu du Nuñezek. Garai batean informazioa orri 
batzuetan banatzen zuten, "letra txiki-txikiarekin", koloretako 
orrietan: kolore bat droga bakoitzeko. Gaur egun flyer irakurterraz eta 
informazio orri erakargarriak dituzte, informazio eta 
komunikaziorako teknologia berriak erabiltzearekin batera: Twitter, 

Drogen konposizioa aztertzen dute 
laborategian nahiz furgonetan. EidEr 

iturriAgA-izArbE photo. 

Drogen analisia eta formazio saioak ere 
antolatzen ditu elkarteak. Ai LAkEt!



Instagram, memeak… "Tresna berriekin batera, informazioa 
zabaltzeko ahalmena ere aldatu da; esaterako, Instagramen zerbait 
jarri eta Kolonbian irakur dezaketelako segundo bat geroago", 
gogorarazi du Perez de San Romanek.  

Informazioa ahal beste pertsonengana helarazteko hausnarketaren 
barruan, webgunea moldatzen ari dira, itsuek ere bertako edukien 
berri izan dezaten. "Idatzita dagoena entzuteko programak daude, eta 
aurreko webgunearen formatuak ez zuenez horretarako aukera 
ematen, irisgarritasuna hobetzeko aldatuko dugu", argitu du 
Nuñezek.   

Eduki propioak sortzeaz gain, Ai Laketeko kideek aurre egin behar 
diete maiz drogekin lotutako informazioei, ohiko hedabideek 
zabaldutakoak hainbatetan. "Hogei urte ditugu mundu honetan lan 
egiten, eta gure hitzak pisua du erabiltzaileengan", zehaztu du 
Nuñezek. Uda honetan ziztada eta sumisio kimikoaren gaia dela-eta 
galdera asko erantzun dituztela gaineratu du. "Azalpenak ematean 
jendea lasaiago gertatzen da".  

Oinarriak berregiten
Elkartearen 20. urteurrenaren ospakizunak une arraro batean heldu 
dira. Pandemia gertatu aurretik Bilbo edo Donostian bulegoak 
irekitzea aztertu eta gero, gaur egun elkartearen oinarriak berregiten 
ari dira. Itxialdiak kolpe handia suposatu zuen Ai Laket-entzat. Haien 
lana ere behin behinean gelditu beharko ote zuten pentsatzera heldu 
ziren. Gaur egun bulego lanetan ari den lantaldean jende berri asko 
dago, eta dinamika berria eraikitzen ari direla azaldu dute. "Oinarriak 
sendotzeko garaia dela uste dugu; hori lortzean, proiektua bera 
bakarrik haziko da berriro ere", laburbildu du Unai Perez de San 
Romanek. 

Hori gertatu bitartean, duela hogei urte lehen pausoak eman 
zituzten ekintzaileen lana eskertu behar dela nabarmendu du 
Caparrosek. "Aurrera egin izan ez balute, administrazioen aurrean 
haien nahiak aldarrikatu izan ez balituzte, agian lehen pausoak egiten 
egongo ginateke orain". 

A
rrisku naturalen inguruan 
espezializatu da Jon Apodaka 
geologoa (Amurrio, 1987), eta batez 
ere elurrari lotutako arriskuei 
erreparatzen die. Gaur egun, 
Andorrako Elurraren eta Mendiaren 
Ikerketa Zentroko ikertzaile elkartua 

da, eta gaiaren inguruko doktoretza tesia egiten 
dihardu. Arriskeus enpresa ere sortu du, arrisku 
naturalei buruzko ikerketa eta aholkularitza 
zerbitzuak emateko. Bere kezka nagusietako bat 
da klima aldaketak arriskuak handituko dituela, 
baita gurean ere. 
Zeintzuk dira Araban ditugun arrisku naturalik 
handienak?
Nahiko lurralde laua denez, uholdeak eta baso 
suteak dira agian nabarmenenak. Uholdeei 
lotutako kudeaketa asko hobetu da azken 
urteotan, batez ere hor dagoelako Ur agentzia, eta  
udalek zein aldundiak arriskuak gutxitzeko 
araudiak sortu dituztelako. Baina, praktikan, 
ikusteko dago, oraindik ez dugulako izan uholde 
handirik, 1983ko uholdeetan izan zenaren 
parekoa: halako euri jasa itzel baten aurrean, 
ikusteko dago ibai ibilguek emango luketen 
erantzuna. Arrisku horiek matematikoki 
modelizatuta ditugu. Adibidez, Goi Nerbioin, 
irtenbide asko egin dira. Baina, asko modelizatuta 
ere, eredu horiek ez dituzte baliabide guztiak 
aintzat hartzen, eta ikusteko dago benetan zer 
gertatuko litzatekeen 200 litroko euri jasa izango 

bagenu. Bestetik, ibai ibilguen okupazioak gora 
egin du. Herriak hazi dira, eta gero eta uholde 
lautada gehiago okupatu ditugu. Etxeak daude 
ibai bazterretan, baina baita industrialdeak ere. 
Arabako mapan ederki ikusten da uholde 
lautadetan eraikuntza asko daudela. Modu 
berean, isurketa handiak gertatzen dira ur jasa 
handiak izaten direnean. Hori ere kontrolatu 
beharko dugu. Alerta sistemak asko hobetu dira 
ere, eta normalean nahiko azkar iristen da 
laguntza. Baina gero eta gune okupatu gehiago 
izan, presio urbanistiko horrek orduan eta eragin 
handiagoa izango du. Kasurako, joan den azaroan 
Gasteizko Zadorra inguruan euri jasa handiak 
izan ziren, eta uholdeak sortu ziren. Hortaz, 
agerikoa da ingeniaritzaren aldetik hobekuntza 
asko izan diren arren, oraindik uholde 
adierazgarriak ditugula.
Pantanoarekin jokatu beharra dago halakoetan, ezta?
Bai. Baina kudeaketa hutsaz gain, hor bestelako 
interesak tartean daude. Iberdrola da Zadorrako 
sistema kontrolatzen duena, eta beraiek egiten 
dituzte kalkuluak. Baina ez dira mugatzen, noski, 
sistema noraino bete daitekeen jakitera. Beren 
interes ekonomikoen arabera ere jarduten dute, 
energia hidroelektrikoari lotua dagoelako 
enpresa. Beraz, segurtasuna ez da aintzat hartzen 
duten parametro bakarra presak zabaltzerakoan. 
Zenbait ordutan zabaltzen badute eragin 
ekonomikoa handiagoa da beraientzat, eta dirua 
galduko dute.

"Mediterraneoaren 
ezaugarriak agertzen 
hasi dira hemen"
JON APODAKA SARATXO geologoa

aldi bat andorran eta beste bat euskal herrian. horrela bizi da azken urteotan Jon apodaka geologoa. 
arrisku naturaletan aditua da, eta andorran elurra ikertzen dihardu, batez ere, eragin daitezkeen kalteak 
arintzeko. araban bereziki baso suteei eta uholdeei adi egon behar garela dio. 
testua eta argazkiak: Juanma gallego.

Protagonista

Sute arriskuen inguruan, kezkatzeko arrazoiak daude?
Baso suteen patroia aldatzen ari da, zeharo. 
Lehen, zenbait hilabetetan kontzentratzen ziren, 
baina orain zabaltzen ari dira arrisku garaiak. 
Gainera, arriskuak batera joan daitezke, batek 
besteari eraginda. Adibidez, baso sute batek 
isurketak eragin ditzake, sedimentu asko ur 
ibilgura eramanez, eta horrek nolabaiteko tapoiak 
eragin ditzake lautadetan. Isurketa horien 
ondorioz, lur asko galtzen da, eta zuhaitzen 
sustengurik gabe lur jauzien gorakada gerta 
daiteke.
Horiei aurre egiteko, zer hobetu daiteke?
Garrantzitsua da prebentzio kanpainekin 
jarraitzea, baliabideak jartzea, eta, batez ere, 
erregistro historikoekin ikerketak egitea. Orain 
arte gertaera desberdinen jarraipenak oso 
mugatuak izan dira. Baso suteei buruz 
Ministerioan duten datu basea nahiko eskasa da. 
Arabako basozainek eta suhiltzaileek erregistro 
bat sortu nahi dute ere: zenbat hektarea erre 
diren, suteak zenbateko perimetroa eta azalera 
hartu dituen... baina azken 40 urteetako 
erregistroa oso txikia da, datuak ez dira modu 
sistematikoan hartu, eta, hortaz, zaila da 
ondorioak ateratzea. Azken finean, honetan ari 
garenok datu base onak behar ditugu, hortik 
ondorioak atera eta gero plangintza eta alerta 
sistemak hobetzeko, bai eta ereduak fintzeko ere. 
Gertatutakoa jakinda, etorkizunean izan 
genezakeena ondorioztatu dezakegu. 
Ez al dago erregistro on nahikorik?
Ez. Orain arte erregistro mailan oso gaizki ibili 
gara. Araban azken suteak gertatu direnean 
hedabideek datu historikoen inguruan galdetzen 
zuten, baina askotan ez zegoen datu base on bat... 
horrela, gure ezagutza maila asko kaltetzen da, 
gertatu diren fenomenoak ahazten ditugulako. 
Gainera, jatorria ezagutu behar da: prebentzioari 
begira, ez da berdina tximista batek edo 
nekazaritza makina batek sutea eragitea. Hala 
izanik, ez dugu jakingo duela 50 urte baino 
tximista gehiago ote dauden orain, edo tximista 
horiek suteak eragin ote dituzten. Adibidez, 
Katalunian Generalitateak urte asko daramatza 
gaia lantzen, eta bertako suhiltzaile taldeak 
Kalifornian edo Txilen egon dira, hango 
esperientziekin ikasten. Horrelako gertaerak 
askotan taktikoak dira, rol partida baten 
modukoak. 200 suhiltzaile izateak, edo bost 
hegazkin edukitzeak, horrek ez dizu ziurtatzen 
suteak kontrolpean izango dituzunik. Gainera, 

gauzek eboluzionatzen dutenez —eta baso sute 
hauek oso handira joaten ari dira, baldintzak 
hobetu zaizkielako—, askotan tokian tokiko 
baliabideekin ezin zaie aurre egin. Batzuetan, 
gainera, jendeak ez du ulertzen zenbait 
baldintzatan parke natural bateko sutea bere 
horretan utzi behar dela. 
Hori oso polemikoa da; baina Yellowstonen, adibidez, 
konturatu ziren zenbaitetan onuragarriak direla baso 
suteak... 
Bai, eta aurten gertatu da ere Katalunian. Hemen 
oraindik hain sute handietarako baldintzak ez 
ditugu izan, baina bidean gaude. Arabako 
klimatologia asko mediterraneizatzen ari da, eta, 
hortaz, arriskuekiko jarrera aldatu behar da. 
Horren ondorioz, aldundian erabakiko dute 
baliabideak behar direla, baina, horrez gain, 
formakuntza gehiago eta hobekuntza taktiko 
gehiago behar dira. Aurten atera da eztabaida, ea 
zergatik —Nafarroan edo Errioxan ez bezala—, 
Araban ez daukagun udarako baso sute erretenik. 
Aurten argi geratu da tenperaturak gora ari direla, 
klima aldaketa dela medio. Prezipitazioei 
dagokienez, ikerketa alorrean oraindik zalantza 
gehiago daude. Askotan hitz egiten ari da euri 
gutxiago izango dugula, baina ikusten ari gara 
zenbait lekutan hori ez dela hala gertatzen ari. 
Hezetasun gehiago baldin badago atmosferan, 
azkenean, urtean zehar orekatu egiten da.
Glaziarretan ere nabarituko al da hori? 
Glaziarren inguruko aurtengo datuak ateratzear 
dira, eta seguru nago aipatuko dela urtzearen eta 
tenperaturen joerak uste genuena baino 
azkarragoak izaten ari dela, udan honetan 
bederen. Aurtengo datuak ikaragarriak dira. 
Austriako glaziar bati buruzko datuak ikusi berri 
ditut, eta maiatzetik hona lau metroko galera izan 
du altueran, orain arte urte osoan batez bestean 
galera 30-40 zentimetroko baino ez zenean. 
Bizitzen ari garen egoera hau gizakiak kliman 
eragindako aldaketaren ondorio soila al da, ala joera 
natural bati gehitzen zaion faktorea da? 
Tenperaturen gorakadaren atzean gizakiaren 
eragina dagoela argi dago. Horretan, jendeak nahi 
duena pentsa dezake. Aurretik klima aldaketak 
izan dira ere, baina hori ez da oraingo eztabaida. 
Kontua da 50 urte inguru daramatzagula 
eztabaidatzen ea klima aldaketa antropogenikoa 
izan ote den. Baina, hori egiten dugun bitartean, 
ez dugu aldaketarik egiten gure bizimoduan. 
Aurtengo uda berezia izan da, eta ikusi beharko 
dugu hurrengoak bereziak ote diren. Baina argi 

dago iristen ari garela une batera non klima 
aldaketaren ondorioak gu geu jasotzen ari garen. 
Ez da soilik gure seme-alabei eragingo dien zerbait?  
Ez. Gainera, dauden alternatibak ez dira oso onak. 
Adibidez, guztia elektrifikatzea ez da irtenbidea. 
Funtsean, hori modu masiboan egitea ez da 
posible. Geologoa naizen heinean, lagun asko 
ditut Txilen edo Bolivian lanean, eta esaten 
didatenez, duela hainbat urte litioaren inguruan 
egon zen gorakadarekin alderatuta, gaur egun 
esplorazio maila asko jaitsi da. Gizarteak baliabide 
asko eskatu ditzake, baina horiek lortzeko 

modurik ez da egongo. Ezin dugu pentsatu gaur 
egun bizi garen moduan biziko garela datorren 
hamarkadan. Ezinezkoa da. 
Hortaz, zenbakiek ez dute ematen? 
Ez, elektrikora joan arren, ez dute ematen. 
Norvegian Tesla autoen jabe batzuk gose greban 
izan dira, autoak konpontzeko modurik ez 
zutelako. Teslak bospasei urte daramatza esanez 
kamioi elektrikoa aterako duela, baina ez dute 
egin. Klima aldaketaren eraginak dagoeneko 
jasaten ari gara, baina arazoa da ziklo politikoa 
lau urtekoa dela.  
Txinan ez ezik... 
Hala da, bai. Baina Txinan bertan ere ikusten ari 
dira iritzi publikoan hainbat mugimendu. 
Funtsean, gerra eta mugimendu geopolitiko 
hauek guztiek klima aldaketarekin harremana 
dute, eta datozen urteotako egoera ekonomikoan 
ere eragina izango du klimak. 
Baina jende askok ziria sartzen ari dieten sentsazioa 
du, klima aldaketa herri xehea estutzeko aitzakia gisa 
erabiltzen ari direlakoan... 
Egia da politikoek onurak atera nahi dituztela. 
Guretzat ikertzaileontzat ere oso erraza da gauzak 
klima aldaketarekin lotzea, arlo horri bideratutako 
ikerketetarako baliabideak errazago ematen 
direlako. Baina beharrezkoak diren neurriak 
fundamentuz hartu behar dira. Orain eman dute 
aukera tren txartelak doan eskuratzeko, baina 
behin-behineko irtenbide bat bezala planteatzen 

"Baso suteen Patroia aldatZen 
ari da, eta urtean Zehar dauden 
arrisku garaiak luZatu dira"

"glaZiarrei BuruZko aurtengo 
datuak ikaragarriak dira: 
austrian lau Metro galdu dira"

"kliMa aldaketaren arraZoiaZ 
eZtaBaidatZen JarraitZen dugu, 
gure BiZiModua aldatu gaBe"

Pirinioak dira Apodakaren ohiko bulegoa, elurra ikertzen eta kudeatzen dabilelako. ArriSkEuS

da. Atzean dagoen mezua ez da ezinbestean 
garraio sistema aldatu beharra dagoela. Marketin 
politikoa da, propaganda. Berdina gertatu da 21 
graduak ez gainditzeko araudiarekin. Halako 
gauzak aspalditik logikoak izan behar ziren, sen 
arruntagatik. Ez da logikoa da eraikin publiko 
batean 28 gradutan egotea, eta leihoak ireki behar 
izatea.  
Zuk Pirinioetan lan egiten duzu. Nolakoa da bertako 
egoera? 
Bertako ekonomia oso lotuta dago elur turismoari, 
baina gero eta ezegonkorragoa da. Dozena bat 
urte daramate gauza hauek nola berrasmatu 
pentsatzen, lau urtaroetarako turismoa 
bermatzeko. Bertako biztanleek eskia bezalako 
gauza errentagarri bat lortzea nahi dute, baina 
hori ezinezkoa da. Orain Europako funts berriak 
erabiltzen ari dira Aragoiko zenbait eski gunetan, 

baina berriro sartzen ari gara gurpil zoro batean. 
Ez da aldaketarik egiten ereduan, ez dago 
trantsiziorik. Oraindik ez dute sinisten orain 
arteko eredua bukatzen ari dela. Pista handien 
artean megadomeinu bat nahi dute, baina 
ahazten ari dira klima aldaketaz. Halere, baliabide 
publiko andana inbertitzen dute horretan. Berriro 
ere, gauzak egiten ari dira 1980ko hamarkadako 
ikuskerarekin. Elurra ez zegoenean elur kanoiak 
sartu zituzten; orain, kanoiak ditugula, ez dago 
tenperatura nahikorik elur artifizial hori 
mantentzeko. Ikertzaileoi txostenak eskatzen 
dizkigute, izango ditugun tenperaturen arabera. 
Politikariek txostenak irakurtzen dituzte, eta, 
emaitzak gogoko ez dituztenez, beren ohiko 
plangintzekin jarraitzen dute. 
Elurrari lotutako arriskuetan trebatuta zaude. Nola 
kudeatzen dira? 
Arazoak sor daitezke elur gutxi zein asko 
dagoenean. Batzuetan, hesiak jartzen ditugu. 
Besteetan, elur masa mugimenduak bideratzeko 
baliabideak ditugu. Elur jausi artifizialak eragiten 
ditugu, arazoak egon ez daitezen. Elur lehorra 
denean, lehergailuekin eztandak eragiten ditugu. 
Zenbait lekutan gasa duten hodi batzuek eragiten 
dute elurraren mugimendua. Horietan, bidaltzen 
da irratiz seinale bat, goizeko seietan... jendea 
sartzerik ez dagoenean, noski. Andorran ere 
helikopterotik botatzen dira, horrela egitea oso 
eraginkorra da. Tenperatura gehiagorekin, ordea, 
elur hezetuagoak ditugu, eta orduan gure 
mekanismoak ez dira oso baliagarriak baldintza 
horietarako. Horregatik, elurraren baldintzak 
aldatzen ari direnez, orain arte erabili dugun 
sistema aldatu beharko dugu. Oro har, duela 30 
urterekin alderatuz, esposiziopean dauden toki 
gehiago izango ditugu. 
Arriskeus enpresa sortu duzu. Erraza da arrisku 
naturalen prebentzioa ogibide izatea?   
Zaila da. Normalean proiektuen arabera lan 
egiten dugu, eta, horietan, egonkortasuna 
bermatzeko proiektu luzeak lehenesten ditugu. 
Partikularrekin ere lan egiten dugu noizean behin, 
arriskuen inguruko aholkularitza eginez. Askotan 
lehiaketa publikoetara jotzen dugu, baina 
normalean ingeniaritza enpresa handiek 
eskuratzen dituzte kontratuak, baliabide asko 
dituztelako horietan lehiatzeko. Adibidez, askotan 
diru asko jarri behar da, berme gisa, eta hori ez 
dago enpresa txikien esku. Alabaina, askotan gero 
enpresa handi horiek gu azpikontratatzen 
gaituzte.  

"garraioaren araZoari Behin-
Behineko irtenBidea eMan diote, 
oinarriZko eredua aldatu gaBe"

"elurrari lotutako turisMoan 
oraindik eZ dute sinesten orain 
arteko eredua Bukatu dela"

"andorran elur Jausi 
artiFiZialak eragiten ditugu, 
araZoak sortu eZ daiteZen"

Apodakak Amurrion ematen du urtearen zati bat. J. g.

E kainaren 2an margotu nituen oinetako azazkalak. Ordutik, 
oro har bero handiak pasatu ditugunez gero, sandaliatan ibili 
izan naiz gehienbat. Pentsa, urrian bertan ere sandaliak jantzi 

ditut zenbait egunetan eta, ohiko pronostikoen kontra, nire azazkal 
margotuek ekinokzioaren marra aise gainditu dute: gaua luzeagoa 
deneko bizitza ezagutzera ere ailegatu dira.

Ekainaren 2an margotu nituen oinetako azazkalak lehen aldiz nire 
bizitzan. Hartara, denbora tartetxoa hartu behar izan nuen txukun 
antzean egiteko eta, azazkalak margotu ondoan, nahiko arraro 
ikusten nuen neure burua. Erraz ohitu nintzen, hala ere. Gustura. 
Laster ahazteraino. Azken lau hilabete pasatxotan, baina, 
munduaren zati bat ez da horren erraz ohitu, eta ez da nire azazkal 
margotuak ahazteko prest egon. Galdera zuzena egin didate: "Zer 
lortu nahi duzu horrekin?".

Segur aski defentsa-erasoan egindako galdera interesgarria ere 
izan daiteke, arte garaikidera hurbiltzen gaituen neurrian. Esther 
Ferrer artista donostiarrak, adibidez, hauxe esana du: 
"Perfomancearen alderdi interesgarria da gauzei gertatzen uztea; 
ezin daiteke zoria baztertu". Nik azazkalak margotu nituen unean 
jakitun ez banintzen ere, solasean ari zitzaidan Ferrer: "Zuk 
azazkalak margotu, Edu, eta gero utzi gauzei gertatzen".

Eta gertatu egin dira gauzak ekainetik hona: galderak eta 
erantzunak; nik eskatu gabeko elkarrizketak; begiradak, 
indibidualak zein kolektiboak; buru-jiratzeak, disimulatuagoak 
nahiz nabarmenagoak; ukondo mugimenduak, ondokoaren arreta 
erakartzeko; eta abar. Hori guztia, mehatxu nuklear baten erdian, ni 
bezalako gizon (zuri, zis, heldu, ustez hetero…) batek oinetako 
azazkalak margotu dituelako. 

Hurrengo urtean aurtengo kolorea errepikatuko dudala uste dut.
Bai eta, agian, eskuetarako ere.  

"nik eskatu gaBeko 
elkarriZketak, 
Begiradak, Buru-
JiratZeak, ukondo 
MugiMenduak..." 

Nire azazkal 
margotuak 
(performancea) 

edu Zelaieta anta
idaZlea eta irakaSlea



#BuruOsasuna

B uru osasunaren 
nazioarteko egunean, 
hilaren 11n, aurten 

bereziki haurren eta nerabeen 
arreta izan dute erakunde 
publikoek ardatz. Gasteizko 
Udalak, esate baterako, 
Gazteria Sailaren bidez, buru 
osasunari buruzko liburuxkak 
argitaratu ditu gazteei 
zuzenduta, eta laster hasiko da 
banatzen; elikadura 
portaerarekin, depresioarekin 
eta suizidioarekin lotutako 
nahasmenduei buruzko 
informazioa ematea eta horiek 
detektatzen laguntzea du 
helburu.  

@anaMenaBar

SareaN
Osasun mentala da azken aldian gutxiago 
irtetzen den lagunari mezu bat idaztea

ander 
sarriugarte

@bartulue

Publiko nahiz pribatu, edonolako mozkina 
helburu duen ezein osasun sistema ez da inoiz 
gai izango langileriak dituen osasun gaitz mental 
zein fisiko guztiei aurre egiteko.
#OsasunMentala

xaBier karil
@xabikarril

Osasun mentala, arrosak bezala, egunero zaindu 
eta landu behar da ximeldu ez dadin.

eder urresti
@eder_urresti

Inguruan depresioak jota dagoen norbait 
baduzu, esaiozu: "Ni hemen nago", Iñaki 
Segurola zenak aholkatu bezala. Agian ez da 
nahikoa izango, baina beti esan behar da.ana unanue

@bizipox

"Denok egin beharko genuke terapia" esaten 
dutenak, baina bizitza osoan terapiarik egin ez 
dutenak eta egiteko asmorik ez dutenak. 
Paternalismorik eta kondeszendentziarik ez 
mesedez. Naturaltasunez, estigmarik gabe, 
morborik gabe, doakoa. Orain.

aitZiBer 
garMendia

@aitzigarmendia

Hasiera batean estreinaldia udazkenerako iragarri zuten arren, Paul Urkijoren bigarren film luzea, Irati, 
otsailaren 24an iritsiko da zinema aretoetara. Aurretik, baina, hitzordu nagusi bat izan dute Sitgesen, 
Kataluniako Nazioarteko Fantasiazko Zinemaldiaren 55. edizioaren sail ofizialaren barruan. Txalo 
zaparrada luzea jaso zuen filmak aurkezpenean, eta hunkiturik azaldu zen zuzendari arabarra: "Atzo 
negar asko egin nuen. Aizkora herdoildu baten zesarearekin erditu nuen. Baina dena ondo atera zen". 
Eneko Sagardoi eta Edurne Azkarate aktore protagonistak ere han izan ziren, besteak beste, lantaldeko 
Itziar Ituño eta Kepa Errastirekin batera. argazkiak: 'irati'. 

Sitges konkistatu du Urkijoren 'Irati' filmak

iruditaN

Iritzia

Bidali zure argazkiak testu labur 
batekin: erredakzioa@alea.eus

estitxu ugarte lZ. de arkaute
Uraren kudeaketa eta trantsizio 
energetikoa dira Txelo Auzmendi 
(Araia, 1960) Asparreneko alkateak 
legealdiko balantzean gehien ai-
patu dituen gaiak. Horretan indar 
eta diru asko inbertitu ditu udalak, 
eta etorkizunera begira ere lan 
ildo nagusiak horiexek izango 
dira. Energia berriztagarrien beha-
rra azpimarratu du Auzmendik, 
eta ez du alboratu parke eolikoa 
jartzea; alta, Aixeindarren eredua 
arbuiatu du: "Ezin da onartu guk 
gorputza jartzea eta zuek, dirua 
duzuelako, inbertsioa egitea, ete-
kina eramatea eta faktura igotzea". 
Hirugarren legegintzaldian alkategaia 
izateko prest? Errepikatuko duzu? 
Orain hasiko gara erreleboa bila-
tzen. Ni nekatuta nago eta gusta-
tuko litzaidake ordezko bat topa-
tzea, nahiz eta laguntza eta eskar-
mentua emateko prest nagoen.
Gauza asko geratuko dira egiteke?
Uste dut zortzi urte beharrezkoak 
direla gauzak ondo egiteko. Lehen-
biziko legealdia kokatzeko izaten 
da, eta bigarrenean eskarmentua 
nabaritzen da; gainera, gure au-

rreko legealdia oso gogorra izan 
zen, indarren korrelazioa ere oso 
gogorra zelako. Honetan, aldiz, 
askoz erosoago egon gara, gehien-
goa daukagulako alde batetik, eta 
oso ekipo ona osatu dugulako, 
bestetik. Nire ustez, legealdi guz-
tietatik hau izan da lantalderik 
onena. Pena otsailean hil zela gure 
zinegotzi maitatu bat (Gotzon 
Lopategi), eta hutsune handi-han-
di bat utzi digu. Kirola eta kultu-
ra gaiak lantzen zituen, eta asko 
nabari da falta dela. 
Kexa eta mozioa onartu zuen udalak 
maiatzean, osasun zentroaren egoe-
ragatik. Konpondu dira arazoak? 
Nik uste dut bere ondorioak izan 
dituela jendea mobilizatzeak, eta 
nabaritu da ahalegin txiki bat egin 
duela Osakidetzak zerbitzua ema-

teko. Asteburuetako larrialdiak 
eta beste zerbitzu batzuk galdu 
ditugu, baina gainbehera eten 
egin da. 
Eguneko Laguntza Zentroko janto-
kiko zerbitzu berria martxan jarri du 
udalak. Ondo joan da?
Pasa den legealditik gure helburua 
da gizarte zerbitzuak gure esku-
mena izatea, baina ezinezkoa izan 
da foru aldundia berean setatuta 
dagoelako eta dena bere kontrol-
pean izan nahi duelako. Guk he-
men ditugu eguneko zentroa eta 
etxebizitza komunitarioa, eta hu-
tsuneak daude. Eguneko zentroak, 
adibidez, bazkaria ematen du, 
astelehenetik ostiralera arte, bai-
na ikusten genuen bezero batzuek 
asteburuetan ere beharra zutela 
bazkaria jasotzeko. Hitz egin ge-
nuen foru aldundiarekin horren 
inguruan, eta esan ziguten ezetz, 
ez zigutela zerbitzu hori diruz 
lagunduko; beraz, gure zenbakiak 
egin genituen, eta maiatzean hasi 
zen funtzionatzen jantokiko zer-
bitzua asteburuetan eta jaiegu-
netan. Gure balorazioa ere oso 
positiboa da, behar duten adine-
koei gutxienez bazkari egoki bat 
bermatzen diegulako.
Gazteen partetik, zer eskaera jaso 
ditu udalak? 
Guretzat pandemia traba handia 
izan da, eta zentzu horretan adi-
nekoekin pandemia garaian gau-
za asko egin ahal izan genituen, 
baina gazteekin ez. Agian gazteek 
uste dute ez ditugula babestu, 
baina saiatzen ari gara programa 
bat aurrera ateratzen, gazteleku 
bat dute…  Zaila suertatzen zaigu 
gazteekin konektatzea, haiek ere 
ez dira etortzen hitz egitera edo 
eskatzera... Orain gazteentzat 
parke bat prestatzen ari gara.
Noiz hasiko da kiroldegi zaharra 
eraberritzeko obra? 
Aurretiazko zirriborroa eginda 
dago eta Next Generation funtse-

"uraren 
kudeaketa gure 
eskumena da, 
eta kito"
TXELO AuZmENDi aSParreNeko alkatea

energia berriztagarrien alde egiten ari diren apustuarekin batera, 
uraren antolaketaren erronkari eutsi nahi dio eh Bilduko auzmendik.

"aJuria FaBrika 
JaBe PriBatuarena 
da; saldu nahi du, 
Baina diru asko 
eskatZen du" 

tatik diru laguntza eskatu dugu. 
Eraikin hori eraberritzeko eta be-
rrerabiltzeko inbertsio handia 
behar da, eta aurten erantzuna 
izango dugula uste dut, baina 
atzeratzen ari dira.
Zertan dago Ajuria fabrika eta ingu-
ruak berreskuratzeko proiektua?
Gai korapilatsua da. Udalak ahal 
duena egin du. Teilatutik fibro-
zemento osoa kendu dugu, diru 
laguntza batzuk eskatu genitue-
lako horretarako, baina txiripaz 
sartu ginen diru laguntza horietan, 
Ajuria ez delako gurea, Ajuria S.A 
enpresarena baizik. Jarduera eko-
nomikorik ez duen enpresa da, 
eta Madrilen bizi da jabea. Bera-
rekin egon gara; eraikina saldu 
nahi du, baina diru asko eskatzen 
du. Beraz, fabrika bera berresku-
ratzeko arazoak daude. Soilik bur-
dinezko egitura geratzen da, eta 
agian baten bati irudituko zaio ez 
duela pena merezi hori berresku-

ratzea, baina gure historiaren 
parte da, eta gure ondarea, eta 
gustatuko litzaiguke berreskura-
tzea. Halaber, Basquetour-ekin 
eta Eusko Jaurlaritzarekin modua 
bilatzen ari gara ondare indus-
trialaren aldarrikapena egiteko, 
baina jabe pribatuarena denez, 
Eusko Jaurlaritza ez da ausartzen 
urrats gehiago egitera, eta espe-
dientea geldituta dago.
Arrazpi harrobiaren ingurua berres-
kuratu duzue, ezta?
Bai. Oso auzolan polita izan da. 
Mendiko harrobi zahar bat da 
Arrazpi, eta hortik Ajuriarentzat 

harriak ateratzen ziren; gainera, 
harginek ere bertan lan egiten 
zuten, eta harriak kable bidez 
jaisten zituzten labe garaira. Es-
pazio hori erabat abandonatuta 
zegoen, eta bizilagunek berres-
kuratu dute, foru aldundiaren 
ingurumen sailaren dirulaguntza 
batekin. Dinamita gordetzen zu-
ten lehengo txabola berreskuratu 
dute, kable-sarearen parte bat, 
zamalekua… Sekulako lana egin 
dute auzolanean, eta orain hori 
guztia dokumentatu behar dugu. 
Kontua da Ajuriaren inguruan ez 
dagoela soilik fabrika bat, iturbu-
rua dago, ubideak, zentral hidroe-
lektrikoa, harrobiak… Paisaiaren 
jardunbide plan batean jasota 
dugu Ajuriaren inguruko historia 
guztia, burdinola bat zegoen to-
kian labe garaia nola sortu zen 
azaltzeko, eta horrekin guztiare-
kin ibilbide tematiko bat antola-
tu nahi dugu, ez soilik fabrika 
inguruan, baizik eta mendietan 
dauden siderurgiaren aztarnak 
nabarmentzeko ere.
Kontrolatuta daude uda partean erre-
kara egin ziren isuriak?
Pasa den urtetik egon dira isuriak, 
Ametzaga herritik datorren erre-
kara, eta hortik Arakilera. Aspa-
rreneko Udalak zerbait ikusten 
duenean berehala abisatzen ditu 
URA edo Ertzaintza; gainera, Do-
nemiliagako Udalarekin batera 
konpromisoa dugu, egunero, 
aguazila hodi biltzailera joateko, 
ikusteko dena ondo dagoela. Ara-
zoa da gure eskumena amaitzen 
dela amaitzen den tokian, eta 
badira enpresa batzuk, Froneli 
bezala, Ingurumenaren Baimen 
Integratua dutenak, eta ez diote 
udalari erantzun behar, baizik eta 
URAri. Edozein arazo ikusten du-
gun bezain pronto URAko guar-
diari abisatzen diogu, eta bera 
arduratzen da. Hortik aurrera, 
udalak ez du ezer egin behar, nahiz 

Txelo Auzmendik zortzi urtez darama alkatetzan. E.u.

"eZin da aixeindar 
etorri eta esan: 
'aZaZetan Jarriko 
ditugu'. Zergatik? 
dirua duZulako?" 

eta gero muturrekoak jasotzen 
dituena udala izan. 
Bilera asko izan dituzue uRArekin 
arazo horren inguruan.
Asko. Azkenean, eta nik uste dut 
presioengatik, Froneliri isuna ja-
rri diote, agerikoa zelako, oso age-
rikoa gainera, isuria Fronelirena 
zela. Beraz, azkenean badakigu 
isuna dutela, baina uste dut URA 
egon dela pixka bat… Ez dakit. 
Nik argi dut udalak ondo jokatu 
duela, zerbait ikusten genuen 
bezain laster abisatzen genuen. 
Une honetan, ingurumen tekni-
kari bat dugu, astean behin etor-
tzen dena, eta bere lanaren zati-
rik handiena udalaren isurien 
ordenantza betearaztea da, baina 
Froneli bezala beste kategoria 
batean dauden enpresen kontro-
la ez dago gure esku. Izan ere, 
isuri bat egon zenean, Donemi-
liagako alkatea eta Asparreneko 
zinegotzia joan ziren aguazilare-
kin Fronelira, eta atea sudurrean 
itxi zieten.
uste duzu uRAk ez zuela egin behar 
zuen guztia egin? 
Haiek jakingo dute. Guri gauzak 
presa handiz eskatzen dizkigute 
beti. Arazo bat izan dugu aurten,  
ur gutxi zegoelako errekan; iraila 
hasieran fekalen isuri bat izan 
genuen, eta amuarrainak hil ziren. 
Udalaren akatsa izan da, eta onar-
tzen dugu, eta gainean izan dugu 
URA hasiera-hasieratik. Haiek 
azkar edo motel ibili diren Fro-
neliren asuntuarekin ez dut nik 
esan behar.
Energiaren alorrean zeintzuk izan 
dira udalaren lehentasunak?
Trantzisio energetikoaren alorrean 
oso argi dugu helburu nagusia 
ahalik eta energia gehien aurrez-
tea dela; horretarako gastu gehie-
na nondik zetorren aztertu genuen, 
eta inbertsio ugari egin ditugu 
gastu hori murrizteko: 2017. ur-
tean, led bonbillak jarri genituen 

udalerri osoan; iaz, berriz, esko-
lari inguratzaile termiko bat jarri 
genion, dirulaguntza batzuei es-
ker. Bestalde, geotermia bidez 
berotzen da kiroldegia, eta oso 
ondo dago ez dituelako erregai 
fosilak erabiltzen, baina elektri-
zitate asko gastatzen du. Beraz, 
teilatuan planta fotovoltaiko bat 
jarri dugu; oso ondo joan da es-
perientzia eta plaka horiei esker, 
gainera, mikro-sare bat sortu ahal 
izan dugu, inguruko udal eraikinak 
hornitzeko. 
Autokontsumoarekin ere engaiatuta 
zaudete?
Bai. Aurki, zentral hidroelektrikoak 
sortzen duen energia kontsumi-
tzeko aukera izango du udalerriak. 
Ajuria fabrikaren antzinako zen-
tral hidroelektrikoa da hori. Due-
la urte batzuk udalak bere esku 
hartu zuen, eta, diputazioarekin 
eta EEErekin batera, enpresa pu-
blikoa sortu zuen. Bertan sortzen 
den energia sarera joaten da zu-
zenean, eta lortzen diren etekinak 
berriztagarrietan inbertitzen dira. 
Orain arte ezin genuen energia 
hori herrian bertan kontsumitu, 
baina legedia aldatu denez, tra-
miteak egiten ari gara zentral 
elektrikoak sortzen duen energia 
zuzenean kontsumitzeko.
Statkraft bezalako enpresa bat eto-
rriko balitz eta Aratz mendian parke 
eoliko bat jarri nahi duela esango 
balu, zer esango zenioke?
Guk oso argi izan dugu; egun ba-
tetik bestera etortzen baldin bada 
edozein enpresa, eta esaten baldin 
badigu "toki hori zoragarria da", 
pikutara bidaliko dugu. Argi eta 
garbi. Baina kontuan izan behar 
dugu Asparreneko udalerrian, 
urtean, orduro 11,5 gigawatt kon-
tsumitzen ditugula; hortik 9 giga-
watt industrialdearen kontsumoa 
da, eta gainerako 2,5 gigawatt 
herriarena; eta zentral hidroelek-
trikoak 3,5 gigawat sortzen ditu. 

Argi dago industriek egiteko asko 
dutela, baina herriak hornitzeko 
ere berriztagarriak behar ditugu. 
Hitz egin behar duguna da nola, 
noiz eta non. Ezin dena da Aixein-
dar etortzea eta esatea: "Hemen, 
inon baino haize gehiago dagoe-
lako". Aizu, hori ikusi beharko 
dugu, ezta? Ezin da onartu guk 
gorputza jartzea, mendiak jartzea, 
eta zuek dirua duzuelako inber-
tsioa egitea, etekina eramatea eta 
faktura igotzea. Hori ez dugu onar-
tuko. Beste gauza bat da norvegiar 
enpresak egin duena; udalera 
etortzea eta galdetzea ea zer toki 
izan daitezkeen aproposak parke 
bat jartzeko. Berriztagarriak behar 
ditugu, baina trantsizio energe-
tikoan eredu energetiko desber-
dinak ere behar dira, ezin da Ai-
xeindar etorri eta esan "hemen, 
Azazetan jarriko ditugu". Zergatik? 
Dirua duzulako? Ez. Hori ez.
Zeintzuk dira udalaren erronka na-
gusiak hemendik lau urtera.
Lehentasun nagusia uraren ingu-
ruko alderdi guztiak ordenatzea 
izango da. Asparreneko Udala eta 
udalerriko kontzejuak ez gara 
Urbide Ur Partzuergoan sartu, 
politikoki ez dugulako egoki ikus-
ten gure eskumenak galtzea eta 
boterea ematea. Urarena gure 
eskumena da, eta kito; aldundia-
ri eskatzen diogu, lehen egiten 
zuen bezala, aholkularitza eta 
laguntza emateko zerbitzua es-
kaintzea ura kudeatzeko. Egia da 
urte luzez etxeko lanak ez ditu-
gula egin, eta uraren ziklo guztia 
ez dugula ondo antolatuta; orain, 
saiatzen ari gara egiten, sanea-
menduarekin hasi gara, eta azaroan 
uraren inguruko jardunaldi batzuk 
egingo ditugu, kontzientziatzeko. 
Gure eskumena da, eta ez dugu 
zertan norbaiten esku utzi behar, 
eta Bizkaian gertatu den bezala, 
ura negozio bat bihurtzea. Hori 
aberrazioa iruditzen zaigu.

estitxu ugarte loPeZ de arkaute
Herri Txikien Akademiak batera-
tze saioa egin zuen iragan astean 
Laudioko Aiaraldea Ekintzen Fak-
torian. Egitasmoa Eusko Ikaskun-
tzako proiektu pilotua da, eta 
aurretik egindako hiru hausnar-
keta saioen –Kuartangon, Zal-
duondon eta Urturin– emaitzak 
elkartu ditu. Joseba Bergaretxe 
(1989, Berastegi) proiektuaren 
arduradunak ALEAri azaldu dio 
Arabatik beste herrialdeetara sal-
to egingo duela orain egitasmoak, 
Euskal Herriko herri txikien errea-
litateak arras desberdinak baldin 
badira ere, erronka komun asko 
partekatzen dituztelako.
Zergatik abiatzen da Herri Txikien 
Akademia. Eta zergatik Araban edi-
zio pilotua? 
Eusko Ikaskuntza bada bost bat 
urte lurralde orekaren gaia lantzen 
ari dela, eta gai horretan herri 
txikien etorkizunari buruz arreta 
berezia jartzen ari gara. Hainbat 
lan egindakoak gara, eta azkenen-
go bi urteetan Araban nahiko 
zentratuak gaude; aurretik aur-
keztu genituen errelatoari buruz-
ko ikerketa bat eta ekintzailetza-
ri buruzkoa, eta oraingoan horri 
jarraipena emateko herri txikiena 
abian jarri dugu, eta ez bakarrik 
jarraipena emateko; gure helbu-
rua izan da erabiltzea pilotaje bat 
egiteko, eta Euskal Herri mailako 
dimentsioa emateko asmoa du-
gunez, Araban probak egitea edo 
zer nolako eredua erabili dezake-
gun ikustea.
Parte hartzearen aldetik, jarritako 
helburuak bete dira? 
Proiektu honen helburua zen, 
alde batetik, bai herri txikietan 
bizi diren herritarrak biltzea, bai-
na baita ere herri txikien etorki-
zunean inplikatuta dauden hain-
bat eragile, izan erakunde publi-
koak izan garapen agentziak eta 
abar. Prozesu honetan alde ho-

Joseba Bergaretxe da Herri Txikien Akademiaren arduraduna. EuSko ikASkuntzA

"ekintzailetza da 
herri txikietan 
bizi eta lan 
egiteko bidea"
JOSEBA BERGARETXE herri txikieN akadeMia

euskal herrira irekiko da herri txikien akademia, araban saio pilotuak 
egin ostean. etorkizun jasangarriagoa bermatu nahi dute.

rietako jendea gonbidatu dugu. 
Egia da dinamika honetan, eta 
herri txikiak direla kontuan har-
tuta gainera, ezin dela maila kuan-
titatiboan neurtu, hau da, ikusi 
behar da zer ikerketa mota egin 
den, zer aniztasun mota egon den, 
kuadrilla bakoitzean zer nolako 
erantzuna izan den, hori helbu-
ruetako bat zelako, kuadrilla ba-
koitzean horrelako dinamikak 
egitea; eta orokorrean gu gustura  
gaude izan duen harrerarekin.
Zer kuadrillatan piztu du interes han-
diagoa ekimenak?
Ez nuke esango kuadrilla batean  
bereziki interes gehiago piztu 
denik. Orokorrean lurralde ore-
karena eta herri txikien gaia bada 
inguru horietan bizi direnek in-
teresez bizi duten gaia. Esate ba-
terako, lehenengo lantegia Kuar-
tangon egin genuen, eta hor ba-
dago aurretik sortua ekosistema 
bat ekintzailetzaren inguruan eta 
abar; ondoren, bigarren saioa  
Zalduondon egin genuen, Lauta-
dan, baliatuta ere bertan bada-
goela tradizio bat balioen inguruan, 
belaunaldien arteko transmisioa-
ren inguruan; eta Mendialdean 
gehiago zentratu ginen etxebizi-
tzaren alorrean, azken finean ber-
tako alkateekin eta batzar admi-
nistratiboen presidenteekin bildu 
ginen etxebizitzaren errealitatea 
nolakoa den ezagutzeko.
Hiru ardatz aipatu dituzu: ekintzai-
letza eta enplegua, belaunaldi arte-
ko dinamikak eta etxebizitza. Etxe-
bizitzaren inguruan, zer erradiogra-
fia egin da?  
Etxebizitzaren alorrean diagnos-
tiko komun bat dago epeei buruz. 
Esaten dutena da etxebizitza lor-
tzeko herri txikietan itxaronaldia 
luzeegia dela; izan etxe bat erai-
kitzeko inbertsioa egiten duen 
norbaitena edo izan etxe zahar 
bat erosi eta konpondu nahi duen 
norbaitena. Bidean sortzen diren 

oztopoak luzatzen dira gutxienez 
urtebete, bi urte edo hiru urte, eta 
luzapen horrek jendea desmoti-
batu egiten du; normalean jende 
gaztea da etxebizitza bilatzen due-
na eta azkenean hiri handiagoetan 
amaitzen duena. Horrez gain, 
beste ideia nagusi bat da araudia 
dagoela hirietan pentsatuta batez 
ere, bai ondarea babesteko neu-
rrietan, bai ematen diren lizen-
tzietan; hirigintza antolatzeko 
irizpideak oso hiriko mentalita-
tetik eginda daudela eta horrek 
Arabako herri txikietan aplikatze-
ko orduan zailtasunak sortzen 
ditu. Alkate batek nahiz eta bo-
rondatea eduki prozesu hori erraz-
teko, askotan  muga legal horiek 
topatzen ditu.
Herrietan egon daitezkeen etxe hu-
tsekin kezka dago?
Askotan etxe horiek izaten dira 
garai bateko familiaren etxebizi-
tzak, eta hor gertatzen dena da 
aitona-amonak faltatzen direnean 
ondorengoek hartzen dutela etxe 
horren ardura, eta hor sortzen 
dira tirabirak. Aipatzen dutena 
da familia horiek normalean ez 
dutela ez alokatu ez saldu nahi 
izaten, nolabaiteko lotura senti-
mentala izaten dutelako etxebi-

zitza horrekin, eta baloratu behar-
ko da zer nolako aukerak egon 
daitezkeen segregazioa egiteko, 
alegia eraikin handi horietatik 
etxebizitza bat baino gehiago ate-
ratzeko.
Behin etxebizitzaren diagnostiko hori 
egin ondoren, soluzioak ere zirribo-
rratu dira?
Oraingo honetan egin duguna da 
lantegi bat, irailean egin duguna, 
eta bertan jasotakoarekin txosten 
bat prestatuko dugu eta urte amaie-
ran diagnostikoarekin batera pro-
posamenak ere egingo ditugu. 
Dena den, ekimen hau ez da ara-
zoa eta soluzioa bilatzeko, baizik 
eta etengabe egoteko foro bat gai 
hauei buruz eztabaidatzeko eta 
momentuan dauden beharrei 
erantzuteko.
Ekintzailetzaren inguruan egin den 
diagnostikoan, zer azpimarratuko 
zenuke?
Azpimarratu beharko litzatekee-
na da  landa inguruko ekintzaileek 
ez dutela aukeratzen landa ingu-
runea bera beraien proiektuaren-
tzako onuragarriagoa delako edo 
abantaila gehiago eskaintzen diz-
kielako, baizik eta planteamendua 
kontrakoa dela: pertsona horiek 
aukeratu dute landa ingurunea 
beren bizi proiektuak aurrera ate-
ratzeko, erabaki dute ez dutela 
herrian bizi eta hirian lan egin 
nahi, baizik eta herrian bertan 
eduki nahi dutela lanpostua, eta 
ekintzailetza izan da erabaki ho-
rri bidea emateko modua. Pers-
pektiba horrekin ikusita, diagnos-
tikoa ere zuzenagoa da. 
Kezka eta traba asko sortu zaizkie?
Aipatzen dute edozein ekintzailek 
esaten duena, nolabaiteko bakar-
dadea, nolabaiteko zalantzak pau-
suak emateko garaian, nahiz eta 
maila batean aitortzen duten ba-
daudela maila indibidualean ad-
ministrazioaren aldetik laguntzak 
eta badaudela programak eta es-

"ZerBitZu oso 
elaBoratuak 
eskaintZen ari dira 
herri txikietako 
ekintZaileak"

"hirigintZa 
antolatZeko 
iriZPideak hiriko 
Mentalitatetik 
eginda daude" 

trategiak, baina nahiz eta diru 
laguntza horiek eman ezinbeste-
koa da ekintzailetzaren bultzada, 
kanpoko laguntzarekin bakarrik 
ezin dela aurrera egin.
Zer sektoretako ekintzaileak daude 
Arabako herri txikietan?
Aipagarria da sektoreak daukan 
dibertsifikazioa. Askotan ekin-
tzailetza proiektuetan pentsatzen 
dugunean okurritzen zaizkigu 
lehen sektorearekin lotutako es-
plotazioak edo baita turismoa ere,  
etxebizitza bat egokitu turismo-
rako eta abar; baina guk hemen 
identifikatu ditugun kasuetan, 
asko dira zerbitzu eta produktu 
oso elaboratuak eskaintzen di-
tuztenak, hirugarren sektorekoak, 
eta oso bideratuak beren eskual-
deetako merkatuan dauden hu-
tsuneak identifikatzera. Lehen 
sektoretik eta turismotik harago, 
era guztietako ekintzaileak daude.
Kultur sorkuntzarekin lotutakoak ere 
identifikatu dituzue?
Bai, badaude pare bat ekimen 
ezagutu ditugunak kulturari zen-

tzu integralean erreparatzen dio-
tenak, eta gero badaude beste 
proiektu batzuk, Kuartangon eza-
gutu genuen argitaletxea kasu. 
Kultura bera ere bada ekintzaile-
tza horretan ardatz bat.
Belaunaldien arteko elkarlanari ere 
garrantzia eman nahi izan diozue.
Bai. Beste biak, lana eta etxebizi-
tza oso elementu materialak dira, 
baina beti esan izan dugu herri 
txikiei balioa emateko garrantzia 
eman behar zaiola komunitatea-
ri eta komunitate horrek daukan 
bizitzari, gauza materialekin ba-
tera. Ez da zerbitzu eta azpiegi-
tura on batzuk izatea, baizik eta 
herri horrek daukan bizitza ezin-
bestekoa dela herri horien etor-
kizuna bermatzeko. Horren in-
guruan hitz egin zen justuki herriek 
ezin dutela hiriekin lehiatu zer-
bitzuetan eta azpiegituretan, bai-
zik eta bestelako elementu bat 
eskaini behar diela bertan sortu 
eta gelditu nahi direnei eta kan-
potik etortzen direnei, eta komu-
nitate bizitza izango litzateke 

gakoa. Horretarako behar dira 
elkarguneak; fisikoak, herriko 
taberna edo lokal bat; edo ospa-
kizunak, Zalduondoko ihauteriak 
bezala. Jendea biltzeko guneak 
behar dira eta hori da funtsezkoa, 
eta herri txiki-txikiak direnean, 
ehun biztanle baino gutxiago di-
tuzten herrietan hori da arazo 
handienetako bat, bizitza komu-
nitario hori izateko  behar adina 
masa kritikoa ez edukitzea, gu-
txiegi direla edozein ekimena 
martxan jartzeko.
Noren esku geratzen da hemendik 
aurrera herri horietan adostu diren 
estrategiak aurrera eramatea?
Ondorioak eta proposamenak 
helaraziko dizkiegu gurekin ba-
tera proiektu honetan dauden 
erakundeei, Vital Fundazioari eta 
Arabako Foru Aldundiari, baina 
azken finean honen inguruko 
neurriak ez dira eragile batek edo  
besteak hartzeko. Izan daiteke 
ildo batzuk landa ingurunean 
ekintzailetza proiektu bat aurre-
ra eraman nahi duen norbaitek 
aplikatu ditzan, kultur elkarte 
batek aplikatu ditzan, edo era-
kunde batek bere programan sar-
tu ditzan. Gure misioa ez da hain-
beste erakunde batek enkargatu-
tako diagnostiko bat egitea, baizik 
eta proposamen orokor bat egitea 
agente desberdinei bideratua.
Herri Txikien Akademia Euskal Herri 
osoan zabalduko da orain.
Azken finean identifikatu dugu 
behar bat badagoela, eta prozesu 
honetan hainbat herrik, Gipuz-
koatik eta Nafarroatik, interesa 
erakutsi digute, eta iruditu zaigu 
proiektu polita dela Euskal Herri 
mailako dimentsioa hartzeko. 
Antz gutxi dute Arabako eta Gi-
puzkoako herri txikien errealita-
teek, baina badaude erronka ko-
mun batzuk denen artean erantzun 
beharrekoak eta horretan lagun-
du nahi du Eusko Ikaskuntzak.

Laudion egin dute Herri Txikien Akademiaren azken batzarra. EuSko ikASkuntzA

Gasteizko Aiztogile kaleko Dazz 
klubaren inguruan eratutako 
jazz jaialdia zazpigarren 
ediziora iritsi da, eta, hortaz, 
aurten ere, "kalitate handiko 
taldeez gozatzeko aukera" 
izango dute zaletuek. 
   Hilaren 19an hasita eta 23ra 
bitartean, bost kontzertu 
prestatu dituzte Bakea kaleko 
Vital Fundazioaren 
Kulturunean. Asteazkenean, 
Leonor Watling eta Leo 
Sidranek Javi Peña 
Hirukotearekin irekiko dute 
jaialdia; ostegunean, Iñaki 
Salvador & Chris Kase arituko 

dira; ostiralean, Jesse Davis 
Quartet. Larunbatean, Jorge 
Rossy, Bill McHenry & Masa 
Kamaguchi, eta igandean, 
"urrezko amaiera" Chano 
Domínguez Quartet feat eta 
Flavio Boltroren kontura.

Antolatzaileek klubaren eta 
fundazioaren arteko 
elkarlanaren garrantzia 
azpimarratu dute, bai eta 
Gasteizko Udalaren laguntza 
ere: "Horrek publiko zabalera 
iristea ahalbidetzen du. 
Herritarrek eskaintza 
askotarikoa eta kalitatekoa izan 
nahi dute, horretarako beste 
hiri batzuetara joan gabe. 
Musikazaleak jada ez dira 

formatu ezaguneko edo 
errepikakorreko kontzertuekin 
konformatzen, eta bestelako 
kultura produktu bat bilatzen 
dute, esperientzia berri bat 
eragingo diena", azaldu dute.

 Antolaketa egokiaren 
mesedean, garaia aldatu dute 
aurten, "uztailean hiriko jazz 
eskaintza guztia pilatu ez 
dadin".  Programazioaren 
aurkezpenean Estibaliz Canto 
Kultura zinegotziak 
agertokiaren garrantzia 
azpimarratu du: "Musikariak 
oso hurbil daude, eta horrek 
publikoari esperientzia 
berdingabea bizitzeko aukera 
ematen dio". 

Besteak beste, Flavio Boltro tronpeta jole italiarra arituko da Gasteizen, jaialdiaren amaierako kontzertuan. CoMMonS

Esperientzia berrien bila
urriaren 19tik 23ra "lehen mailako proposamena" eskainiko dute Vital Fundazioaren kulturunean, dazz 
Jazz jaialdiaren bitartez. Besteak beste, Chano dominguez eta Flavio Boltro egongo dira taula gainean.  

Bost urte pasa dira dagoeneko 
Korresen Behatokizki behatoki 
astronomikoa martxan jarri 
zutenetik. 2017ko uztailean 
ezagutarazi zuen Arabako 
Aldundiak akordioa lortua zuela 
Arraia-Maeztuko Udalarekin 
eta La Otra Mitad astronomia 
elkartearekin bertan behatoki 
txiki bat kokatzeko. Izkiko parke 
naturalean ohikoak diren zeru 
gardenaz eta argi kutsadura 
urriaz baliatu nahi izan ziren 
taxuzko behaketak burutu ahal 
izateko. Akordioaren berri 
eman eta gutxira, urte 
horretako irailean bertan, hasi 
zituzten lehen behaketak.

Urte hauetan zehar, hainbat 
garapen garrantzitsu izan 
dituzte. Kasurako, 2019ko udan 
urruneko behaketak egiten 
hasteko moduan izan ziren, 
zuntz optikoa Korresera iritsi 
zela aprobetxatuz, eta 2020an 
all sky motako kamera jarri 
zuten, ortziaren panorama osoa 
ikusi ahal izateko. 

Aparteko interesa
Ibilbidea ospatzeko, hil honen 
lehen egunean bilkura berezia 
egin zuten. Oraingoan, 
teleskopioez gain, urtebetetze 
tarta eta patata tortillak ere 
gehitu zizkioten ekipoari. 

"Izugarri polita izan zen, 
aspaldiko partez, eguraldiak ere 
lagundu zuelako, Ilargia 
behatzeko nazioarteko egunean 
bertan", azaldu du La Otra 

Mitad elkarteko kide Julio 
Correderak. "Hasteko, Mikel 
Martinezek hitzaldi batean 
eman zituen proiektuaren 
nondik norakoen berri, eta 
aretoa txiki geratu zitzaigun". 
Bertan ere Martinezek azaldu 
zuen argi kutsadura gutxitzeko 
egin zen proiektu bati esker 
arazoa asko txikitu dela. 

Begiratzeko txandaren zain, 
jendearen zalantza 
astronomikoak asetzeko 
aprobetxatu zuten. Ilargiaz 
gain, Jupiter eta Saturno ere 
behatu zituzten. "Hori beti 

arrakasta ziurra da, arras 
magikoa delako eraztunak 
zuzenean ikustea". Gainera, Elh 
Malicken zuzeneko 
musikarekin atondu zuten 
behaketa. "Abeslari 
senegaldarrak duen ahots goxo 
horrek giro aparta sortu zuen".

Correderak aurretik alde egin 
behar izan zuen, gaueko lan 
txandara, baina jakin badaki 
gainerako kideek ederki amaitu 
zutela gaua, herrian hain 
ezaguna den Txasko 
tabernariaren patata tortilla 
horietako batzuekin.  

Bost urte izarrekin liluratzen
hainbat jardueraz osatutako behaketa berezi baten bidez ospatu dute Behatokizkiren urteurrena 
korresen. la otra Mitad elkarteko kideak pozik azaldu dira publikoan lortutako arrakastarekin.

Teleskopiotik begira. LA otrA MitAd

Hasierako hitzaldia. LA otrA MitAd

Ilargia, Jupiter eta Saturno ikusgai. L.o.M.

Behatokiari bisita. LA otrA MitAd

Hamaika saltsa

Aspalditik nire kabuz 
egiten dut lan autonomo 
gisa, eta oraindik 

ekintzailea naizela esaten 
didate. Nik, ordea, gustuko 
autoesplotatzailea naizela 
erantzun ohi diet, eta politena 
nire burua nola autoesplotatu 
nik neuk diseinatzen dudala da; 
eta agian hori da 
garrantzitsuena, nik nahi dudan 
bezala bizitzeko egiten 
dudalako lan, nire eran, nire 
bizi proiektua aurrera eraman 
ahal izateko, mundua pixka bat 
aldatuko den ametsarekin.

Azaroan 25 urte beteko ditut 
ipuinak kontatzen, eta, nahiz 
eta ondo bizi honetaz, orain 
dela bost urte nire buruak 
urteetan egindako lana ez zuela 
ezertarako balio pentsatu zuen. 
Ogibide bakarti honetan, 
norberak ikusten duenean  
hainbat kultur programatzaile, 
hezitzaile, guraso eta gizartea 
berarentzat ipuin kontalaria 
soilik haurrak entretenitzeko 
pertsona bat denean (eta ez 
ogibide duin bat), horrelako 
gauzak gertatzen dira.

Ipuinak profesionalki 
kontatzeari uztea pentsatu 
nuen, baina ideia nire burutik 
atera zen gasolina bota eta 
kutxan zen emakumeak esan 
zidanean: "Zu Iñaki Carretero 
zara, ezta? Jo! Eskerrik asko! 
Txikitan zure ipuinak entzutera 
joaten nintzen, eta gero 
horiekin jolasten nuen etxean… 
Ostras, arraroa zinen, baina 
espeziala".  Espeziala hitza 

entzuterakoan, nire buruak 
entzerratuak zituen txoriak 
berriz atera zituen hegan 
mundura…

Azken lau urteetan, bestalde, 
animaliei laguntzeko zentro bat 
zabaldu dugu nire bikoteak eta 
biok, hau baitzen ere nire 
ametsetariko bat. Behin 
enpresen coach batek esan 
zidan ea zergatik zabaldu 
genuen gure negozio berria 42 
pertsona bizi diren herri txiki 
batean, zibilizaziotik urrun; lan 

ideia oso ona zela, baina 
kokapenari buruzko erabakia 
oso txarra, gure ideia startup 
bat zela, hazi egin behar zela 
oraindik. Nik zera erantzun 
nion: "Nork esan dizu hazi egin 
nahi dugula? Ez zara 
konturatzen guk gauza txikiak 
gustuko ditugula? Agian startup 
bat izatea eta diru asko 
irabaztea ez dela gure 
helburua?". Eta serio esan nion 
momentu hartan gure ametsa 
gure etxe azpian lan egitea zela, 
garai batean bezala. "Eta argi 
eduki: ekintza txiki askok herria 
eratzeko sare handiak josteko 
ahalmena dute". 

Nire ustez ekintzaile on baten 
ametsa edo helmuga mundua 
aldatzea izan behar da, eta ez 
soilik bere patrikaren egoera 
aldatzea.   

iñAki CArrEtEro

Gustuko autoesplotazioa

iñaki carretero
iPuiN koNtalariakalea BiZi

nork esan diZu haZi 
egin nahi dugula? eZ 
Zara konturatZen 
guk gauZa txikiak 
gustuko ditugula?



Irakurleen txokoa

Irabazleak: ForniQueer: Nerea Fernandez de Retana. 'Lurtarrok': Mikel Irisarri.

parte hartU  www.alea.eus/zozketakZoZketak

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/aleakide/

Errigora
Saski zuri bat

nafarroako Erriberak emandako produktuekin 
gozatzeko aukera paregabea eskaintzen du 
ALEAk. Eman izena, eta bidali zure ezagunei 
ere. parte hartu urriaren 25a baino lehen. 
urriaren 28ko ALEAn argitaratuko dugu 
irabazlearen izena. zozketa honetan parte 
hartzeko ez zara zertan ALEAkidea izan behar.

Florida zinemak 
Sarrera bikoitz bat

urria amaitu aurretik edozein pelikula 
ikusteko sarrera bikoitza lortzeko aukera. 
parte hartu urriaren 18a baino lehen. urriaren 
21eko ALEAn argitaratuko dugu irabazlearen 
izena. zozketan parte hartzeko, ALEAkidea 
izan behar zara, eta webgunean saioa hasita 
izan behar duzu.

'Tempest Project' 
Sarrera bikoitz bat

gasteizko principal Antzokiaren laguntzarekin, 
urriaren 28an estreinatuko den 
antzezlanerako sarrera bikoitza. parte hartu 
urriaren 18a baino lehen. urriaren 21eko 
ALEAn argitaratuko dugu irabazlearen izena. 
zozketan parte hartzeko, ALEAkidea izan 
behar zara, webgunean saioa hasita izanda.



AgendA  Urriaren 14tik 20ra

Euskararen agenda

antzErkIa

gasteiz 'ama'
Marie de Jongh konpainiaren eskutik. 
Ana Martinez, Javier renobales, 
Anduriña zurutuza, Jokin oregi, 
Maitane Sarralde, Joseba uribarri eta 
Amets ibarrata aktoreekin.
Ostirala 14, 19:30ean, Felix Petite 
antzokian.

gasteiz 'lurtarrok'
Julio Cortazarrek zuzenduta. begoña 
Martin, raul Camino eta Aitor perez 
aktoreekin.
Asteazkena 19, 19:30ean, Principal 
antzokian.

haUrrak

legutio 'ipuinak biraka' 
umeentzako sormen-gunea, pedro 
Alabazanen eskutik. 6 urtetik gora.
Ostirala 14, 18:00etan, kultur 
etxean.

zigoitia itzal titere laborategia 
Laborategi didaktiko eta dibertigarri 
honetan haurrek material erraz eta 
erabilgarriez euren elementuak 
sortuko dituzte, ondoren, oihalaren 
atzean inprobisatu eta 
esperimentatzeko aukera izango 

dute. zurruka teatroaren eskutik. 6 
urtetik gora.
Ostirala 14, 18:00etan, kultur 
etxean.

mendoza ane gebara kontalaria
umeen txokoan, herriko jaien 
barruan.
Larunbata 15, 17:00etan, herriko 
plazan.

gasteiz 'etxean goxo' 
txotxongilo antzerkia. rosa Martinez 
eta Lagunen eskutik. 4 urtetik gora.
Igandea 16, 18:00etan, Arriagako 
gizarte etxean.

gasteiz 'liburuzaina egun batez' 
Egun batez liburuzainak izango dira 
haurrak. 8-11 urte bitartean.
Astelehena 17, 18:00etan, Arriagako 
gizarte etxean.

gasteiz 'Bapatean' 
ipuin kontaketa. 4-8 urte bitartean.
Asteartea 18, 18:00etan, Judimendi 
gizarte etxean.

gasteiz 'Bullying-a hori mina!' 
ipuin kontaketa, Maite Frankoren 
eskutik. 4-8 urte bitartean.
Asteartea 18, 18:00etan, 
Abetxukuko gizarte etxean.

Vital FuNdaZioa

gasteiz 'Porta inferi: kale escape'
ihes gela berezia. 14 urtetik gora. Vital Fundazioa eta gEu elkartearen eskutik.
Ostirala 14, 20:30ean, Kordoi etxean.

Arabako Foru Aldundiak eta Gasteizko Udalak diruz lagundua.

30 ALEA



bEStElakoak

gasteiz hegaztien mundura 
sarrera
Andoni Llosa naturzale eta mendiko 
gidaren eskutik. Arabako natur 
institutuarekin elkarlanean.
Larunbata 15, 10:30ean, Florida 
parkean.

laudio Musika elektronikoa
tailer honetan musika 
elektronikoaren sorkuntza-prozesuan 
murgiltzeko aukera izango dute 
partaideek, horretarako oinarriak zein 
teknika ezberdinak ezagutuko dituzte.  

rlantz (Erlantz Serrano) irakaslearen 
eskutik. 15-18  urte bitarteko gazteei 
zuzenduta.
Larunbata 15, 16:00etan, Aiaraldea 
Ekintzen Faktorian.

beste batzuk

mUSIka

gasteiz karlos subijana
Aitzina Folk jaialdiaren barruan 
eskainiko du kontzertua.
Larunbata 15, 19:00etan, Santa 
Maria katedralean.

gasteiz resaka Jackson
king Saporekin batera.
Larunbata 15, 21:30ean, Hell Dorado 
aretoan.

gasteiz the twin rebels
parraleko astearte musikalen barruan 
joko dute gasteiztarrek.
Asteartea 18, 20:30ean, Parral 
tabernan.

antzErkIa

gasteiz oFF lokal 1. atala
Arrapala, parasite kolektiboa eta 
Carmen San Estebanekin. 
Ostirala 14, 19:00etan eta 20:30ean, 
Haurtzaro haur eskola atarian.

gasteiz 'artinauta'
Marcel grosekin. Familientzako 
ikuskizuna 
Igandea 16, 19:00etan, Principalen. 

gasteiz 'kabia'
Jone bengoa Vicenteren eskutik. 14 
urtetik gora. 
Igandea 16, 19:00etan, Aldabe 
gizarte etxean. 

leoNor watliNg/ MarlaNgo

gasteiz leonor Watling, leo sidran eta Javi Peña trio
dazz Jazz jaialdiaren lehendabiziko kontzertua.
Asteazkena 19, 20:00etan, Vital Fundazioa Kulturunean.

Euskararen Agendako hitzordu 
guztiak ikusteko:

alea.eus/agenda

